 
 
 



[bookmark: _Hlk110759491]ა(ა)იპ „წალენჯიხის მუნიციპალიტეტის სკოლისგარეშე  კომპლექსური სასპორტო საგანმანათლებლო-სააღმზრდელო ცენტრის“-ს  

წესდება

მუხლი 1.  ზოგადი დებულებები
1. [bookmark: _Hlk110759789]ა(ა)იპ „წალენჯიხის მუნიციპალიტეტის სკოლისგარეშე კომპლექსური სასპორტო საგანმანათლებლო-სააღმზრდელო ცენტრი“ (შემდგომში - ცენტრი) არის წალენჯიხის მუნიციპალიტეტის მერიის მიერ შექმნილი არასამეწარმეო (არაკომერციული) იურიდიული პირი, რომელიც დამოუკიდებლად ახორციელებს სპორტულ-გამაჯანსაღებელ, სააღმზრდელო და პროფესიულ საქმიანობას.
2. ცენტრი თავის საქმობას წარმართავს საქართველოს კონსტიტუციის, საქართველოს ორგანული კანონის „ადგილობირივი თვითმმართველობის კოდექსის“,  სხვა საკანონმდებლო და კანონქვემდებარე აქტების და ამ წესდების შესაბამისად.
3. ცენტრი იქმნება მუნიციპალური ქონების საფუძველზე და მის კონტროლს ახორციელებს მუნიციპალიტეტის მერია კანონმდებლობით დადგენილი წესის შესაბამისად.
4. [bookmark: _Hlk110760340]ცენტრის სრული სახელწოდებაა  ა(ა)იპ „წალენჯიხის მუნიციპალიტეტის სკოლისგარეშე კომპლექსური სასპორტო საგანმანათლებლო-სააღმზრდელო ცენტრი“.
5. ცენტრი  ანგარიშვალდებულია წალენჯიხის მუნიციპალიტეტის მერის, ასევე მერიის შესაბამისი სამსახურის წინაშე.
6. ცენტრს აქვს დამოუკიდებელი ბალანსი, საბანკო ანგარიში, ბეჭედი სრული დასახელების აღნიშვნით და იურიდიული პირისათვის კანონით დადგენილი სხვა ატრიბუტიკა.
7. ცენტრი თავის საქმიანობას ახორციელებს განუსაზღვრელი ვადით.
8. სამსახური იურიდიული პირის უფლებას იძენს შესაბამის ორგანოში რეგისტრაციის მომენტიდან.
9. სამსახურის იურიდიული მისამართია, საქართველო, წალენჯიხა, გამსახურდიას  ქუჩა# 9, ელ.ფოსტა: tsctsc2022@gmail.com

მუხლი 2. ცენტრის მიზნები და ამოცანები
1. ცენტრის მიზნები და ამოცანებია:
ა) ბავშვთა და მოზარდთა ჩაბმა სისტემურ სპორტულ-გამაჯანსაღებელ ღონისძიებაში, პროფილის შესაბამისად მათი მეთოდური აღზრდა და დაოსტატება;
ბ) ცხოვრების ჯანსაღი წესის პროპაგანდა და მისი დამკვიდება მოზრდ თაობებში მასობრივი სპორტის განვითარება;
გ) ცენტრში მოქმედი სპორტული სახეობების მიხედვით მუნიციპალიტეტის ნაკრები გუნდების კანდიდატებისა და პერსპექტიულ ჭაბუკთა და გოგონათა ნაკრები გუნდებისათვის რეზერვების მომზადება;
დ) ცენტრის მოსწავლეთათვის (სპორტსმენებისათვის) ქალაქის და ეროვნული ნაკრები გუნდების წევრთათვის შესაბამისი სპორტის სახეობათ მიხედვით მატერიალურ-ტექნიკური ბაზის შექმნა;
ე) თანამედროვე საწვრთნელო პროცესის დანერგვით, სპორტული რეზერვების მომზადების ეფექტური სისტემის შექმნა;
ვ) სპორტულ-მეთოდური საქმიანობის წარმართვა, მონაწილეობის მიღება სხვა დასხვა კვალიფიკაციის ასამაღლებელ კურსებსა და სემინარებში;
ზ) ცენტრის მოსწავლეთათვის (სპორტსმენებისათვის) სამედიცინო-დიაგნოსტიკური, სპორტულ-გამაჯანსაღებელი პროცესის ორგანიზება;
2. თავისი მიზნებისა და ამოცანების შესასრულებლად ცენტრი ეტაპების შესაბამისად ახორციელებს:
ა) პირველი - (დაწყებითი ეტაპის საერთო ფიზიკური და დაწყებითი მომზადებას), რომელიც მოიცავს:
ა.ა) მოძრავი სახალისო სპორტული თამაშების შესწავლას და მათში მონაწილეობის მიღებას;
ა.ბ) სპორტის საფუძვლებისა და ეროვნული  სპორტული მემკვიდრეობის გაცნობას;
ა.გ) ჯანსაღი ცხოვრების წესის აღქმას და უნარ-ჩვევების გამომუშავებას, სპორტულ-პატრიოტული სულის ჩამოყალიბებას;
ბ) მეორე - (საბაზო-საორიენტაციო) ეტაპის საწვრთნელი სასპორტო საქმიანობა, რომელიც მოიცავს:
ბ.ა) პირველ (დაწყებით) ეტაპზე შექმნილი ცოდნისა და ფიზიკური ვარჯიშის სრულყოფაში ფიზიკური კონდიციების ამაღლებას;
ბ.ბ) სპორტის კონკრეტული სახეობების დაუფლებაზე ორიენტირებულ მომზადებასა და  შესაბამის სპორტულ ღონისძიებებში მონაწილეობას;
ბ.გ) შესაბამისი უნარების გაღრმავებას;
ბ.დ) დამოუკიდებელი წვრთნის უნარ-ჩვევის გამომუშავებას;
ბ.ე) მოსწავლის (სპორტსმენის) მომზადებას შემდგომი წვრთნის ეტაპზე გადასასვლელად;
გ) მესამე - წვრთის პროცესის აქტივიზაციას, რომელიც მოიცავს;
გ.ა) არჩეული სპორტის სახეობაში შეძენილი სპორტული მომზადების, სპორტული ცოდნისა და უნარ-ჩვევების რეალიზაციას;
გ.ბ) სპორტულ შეჯიბრებებზე მაქსიმალურად მაღალი შედეგების ჩვენებას და უმაღლესი სპორტული შედეგების მისაღწევად მომზადებას;
გ.გ) მოსწავლის (სპორტსმენის) მომზადებას შესაბამისად შემდგომი წვრთნის ეტაპზე გადასასვლელად;
დ) მეოთხე  (უმაღლესი) - ეტაპის უმაღლესი სპორტული დაოსტატების სასპორტო საქმიანობა მოიცავს:
დ.ა) მაღალი სპორტული შედეგების ჩვენებას, როგორც ეროვნულ ასევე საერთაშორისო შეჯიბრებებზე, მათ შორის ევროპის, მსოფლიოსა და ოლიმპიურ თამაშებზე;
დ.ბ) მოსწავლეების (სპორტსმენების) მომზადებას ეროვნული ნაკრები გუნდების წევრის ან წევრობის კანდიდატობისათვის;
3. ცენტრის სასპორტო-საწვრთნელი პროცესის ძირითად ფორმას წარმოადგენს:
ა) ჯგუფური საწვრთნელი და თეორიული მეცადინეობები;
ბ)  ინდივიდუალური წესით მეცადინეობები, რომელიც (ინდივიდუალური და პერსპექტიული გეგმის შესაბსამისად) აუციელებლია დახელოვნებისა და უმაღლესი დაოსტატების ეტაპზე;
გ) სხვადასხვა რანგის შეჯიბრებებში და სასწავლო-საწვრთნელ შეკრებებში მონაწილეობა (როგორც ქვეყნის შიგნით ასევე მის ფარგლებს გარეთ);
დ) სასპროტო მომზადებისა და უნარ-ჩვევების გამოვლინებისა და კონტროლის ფორმებია: მიმდინარე (ვარჯიშის შესრულება) და პერიოდული (სპორტული შეჯიბრებები, ნაჩვენები შედეგები და სხვა).


მუხლი 3. ცენტრის სტრუქტურა 

1. ცენტრის მიზნების, ფუნქციების შესასრულებლად და გამართულად მუშაობისათვის იქმნება ცენტრის ადმინისტრაცია, რომელსაც ხელმძღვანელობს ცენტრის დირექტორი.  
2. ცენტრი შედგება:
ა) ადმინისტრაცია;
ბ) პედაგოგთა (მწვრთნელთა) საბჭო;
გ) სპორტული წრეები (სპორტის სხვადასხვა სახეობების მიხედვით);
დ) მოყვარულთა ლიგაში მოასპარეზე სპორტული გუნდები.

მუხლი 4. ცენტრის მართვა და წარმომადგენლობა.

1. ცენტრის საქმიანობას წარმართავს ცენტრის დირექტორი, რომელსაც საქართველოს კანომდებლობით დადგენილი წესის  შესაბამისად არაუმეტეს 3 წლის ვადით  თანამდებობაზე ნიშნავს (ხელახალი დანიშვნის უფლებით) თანამდებობაზე ნიშნავს და ათავისუფლებს წალენჯიხის მუნიციპალიტეტის მერი. დირექტორის  მიმართ იღებს დისციპლინურ და წახალისებელ ზომებს. 
2. ცენტრის დირექტორი:
ა) წარმართავს და ორგანიზებას უწევს ცენტრის საერთო და სასწავლო სპორტულ საქმიანობას და პასუხისმგებელია ამ საქმიანობის კანონიერებასა და ეფექტურობაზე;
ბ) მუნიპალიტეტის მერს დასამტკიცებლად წარუდგენს საშტატო ნუსხას, სახელფასო ფონდსა და თანამშრომელთა სახელფასო განაკვეთებს;
გ)  მინდობილობის გარეშე წარმოადგენს ცენტრს ყველა ინსტანციაში, გასცემს მინდობილობებს და დებს გაროგებებს;
დ) დადგენილი წესით ხსნის საბანკო ანგარიშს საბანკო დაწესებულებებში; 
ე) კანონმდებლობის შესაბამისად განაგებს ფინანსურ და მატერიალურ საშუალებებს; 
ვ) საქართველოს ორგანული კანონის ,,საქართველოს შრომის კოდექსის“ შესაბამისად ნიშნავს (დებს შრომით ხელშეკრულებებს) და ათავისუფლებს ცენტრის თანამშრომლებს, მათ მიმართ იღებს დისციპლინურ და წამახალისებელ ზომებს; 
ზ) საჭიროების შემთხვევაში ქმნის კომისიებსა და სამუშაო ჯგუფებს;
თ) კომპენტეციის ფარგლებში გამოსცემს ინდივიდუალურ-ადმინისტრაციულ სამართლებრივ აქტს ბრძანებას, ამტკიცებს ცენტრის შინაგანაწესს, სამუშაო გეგმებს, აკონტროლებს მათშესრულებას; კანონის შესაბამისად ახორციელებს მისი ფუნქციონირებისათვის აუცილებელ, მოქმედი კანონმდებლობით ნებადართულ სხვა საქმიანობას;
ი)წელიწადში ორჯერ (აგრეთვე მოთხოვნის საფუძველზე) გაწეული მუშაობის შესახებ ანგარიშს წარუდგენს მუნიციპალიტეტის მერს; 
კ) ახორციელებს კანონმდებლობით და ამ წესდებით განსაზღვრულ სხვა უფლებამოსილებებს.
3. ხელმძღვანელობის უფლება გულისხმობს უფლებამოსილების ფარგლებში ცენტრის სახელით გადაწყვეტილების მიღების უფლებას. 
4. დირექტორი უფლებამოსილია მინდობილობის გარეშე  დამოუკიდებელად იმოქმედოს ცენტრის სახელით და წარმოადგინოს ცენტრი მესამე პირებთან ურთიერთობაში. 
5. დირექტორის ხელმძღვანელობითი და წარმომადგენლობითი უფლებამოსილება შესაძლებელია შეიზღუდოს მუნიციპალიტეტის მერის გადაწყვეტილებით. 
6. ხელმძღვანელობითი უფლებამოსილების მქონე პირებს არა აქვთ უფლება, მუნიციპალიტეტის მერის თანხმობის გარეშე განახორციელონ იგივე საქმიანობა, რომელსაც ეწევა ცენტრი, ან მონაწილეობა მიიღონ მსგავსი ტიპის სხვა ცენტრში, როგორც პერსონალურად პასუხისმგებელმა პარტნიორმა ან დირექტორმა. 
7. დირექტორს უფლება არა აქვს პირადი სარგებლობის მიღების მიზნით გამოიყენოს ცენტრის საქმიანობასთან დაკავშირებული ინფორმაცია, რომელიც მისთვის ცნობილი გახდა თავისი მოვალეობის შესრულების ან თანამდებობრივი მდგომარეობის გამო. 
8. ცენტრის საქმიანობის: 
ა) საერთო ზედამხედველობას ახორციელებს მერი; 
ბ) კოორდინაციას მერია ახორცილებს მუნიცპალიტეტის მერიის შესაბამისი დარგობრივი სამსახურის მეშვეობით. 
9. ცენტრის დირექტორის არყოფნის, მის მიერ უფლებამოსილებათა განხორცილების შეუძლებლობის შემთხვევაში ან თანამდებობიდან მისი გადადგომისას, აგრეთვე დირექტორის დავალების საფუძველზე დირექტორის მოვალეობას ასრულებს მოადგილე. თუ დირექტორს არ ყავს მოადგილე ან მოადგილის მიერ უფლებამოსილებათა განხორცილების შეუძლებლობისას დირექტორის მოვალეობას ასრულებს ცენტრის დირექტორის მოვალეობის შემსრულებელს ნიშნავს მუნიციპალიტეტის მერი.
10. ცენტრის დირექტორი წარმოადგენს ელექტრონული პორტალის მართვაზე უფლებამოსილ პირს.


მუხლი 5. ცენტრის დირექტორის მოადგილე

1.	ცენტრის დირექტორს ჰყავს მოადგილე, რომელსაც თანამდებობაზე ნიშნავს და ათავისუფლებს ცენტრის დირექტორი. 
2.	ცენტრის დირექტორის მოადგილე:
ა) ცენტრის დირექტორის დავალებით ასრულებს დირექტორის მოვალეობას, დირექტორის არყოფნის შემთხვევაში;
ბ) ასრულებს ცენტრის დირექტორის დავალებებს;
გ) ცენტრის საქმიანობის მიზნებიდან გამომდინარე, საკურატორო  სფეროს ფარგლებში, ცენტრის დირექტორთან შეთანხმებით ცალკეულ დავალებებს აძლევს ცენტრის თანამშრომლებს;
დ) წარმართავს თავის საქმიანობას წესდებითა და მოქმედი კანონმდებლობის შესაბამისად.
3.	ცენტრის დირექტორის მოადგილე ანგარიშვალდებულია დირექტორის წინაშე.
 

[bookmark: _Hlk110791121]მუხლი 6. პედაგოგთა (მწვრთნელთა) საბჭო

1. ცენტრის მიზნების მიღწევის ხელშეწყობის მიზნით ცენტრში, ცენტრის პედაგოგთა სრული შემადგენლობით იქმნება პედაგოგთა (მწვრთნელთა) საბჭო.
2. პედაგოგთა (მწვრთნელთა) საბჭო:
ა)  შესაბამისი სამინისტროს მიერ დამტკიცებული ზოგადი მეთოდიკის და ეროვნული სასპორტო საგანმანათლებლო პროგრამების შესაბამისად შეიმუშავებს და ცენტრის დირექტორს დასამტკიცებლად წარუდგენს ცენტრის სასწავლო და სასპორტო-საწვრთნელ გეგმებს;
ბ) მონაწილეობს წლის შედეგების განხივლაში;
გ) რეკომენდაციას უწევს ცენტრის პედაგოგებს (მწვრთნელებს), მათთვის საპატიო წოდების მინიჭების თაობაზე.


მუხლი 7.   ცენტრის თანამშრომლები

1. ცენტრის თანამშრომლები ახორციელებენ ამ წესდებით, შრომითი ხელშეკრულებით, შრომის შინაგანაწესით, ცენტრის დირექტორის ბრძანებით, (კურატორი მოადგილის, ასეთის არსებობის შემთხვევაში) და სამუშაო აღწერილობებით განსაზღვრული მოვალეოებებს.
2.	შრომითი ხელშეკრულებით დასაქმებულ პირთა უფლება-მოვალეობები განიზღვრება შრომითი ხელშეკრულების, ცენტრის შრომის შინაგანაწესის, სამუშაო აღწერილობის და ცენტრის დირექტორის მიერ გამოცემული ბრძანების შესაბამისად.
2.	ცენტრის  თანამშრომელს თანამდებობაზე ნიშნავს (შრომითი ხელშეკრულებას აფორმებს) და ათავსუფლებს ცენტრის დირექტორი.

მუხლი 8. შემოსავლები (ფინანსური სახსრები) და ქონება

 1. ცენტრის დაფინანსების წყარო შეიძლება იყოს; 
ა) ადგილობრივი თვითმმართველობის ბიუჯეტიდან გამოყოფილი (სუბსიდიის სახით მიღებული) მიზნობრივი თანხები;
ბ) გრანტები და შემოწირულობების სახით მიღებული შემოსავალი; 
გ) ფასიანი სწავლებიდან მიღებული შემოსავლები;
დ) მასობრივი სპორტული ღონისძიებებიდან შემოსავლები;
გ) დამხმარე ხასიათის სამეწარმეო საქმიანობიდან მიღებული მოგება; 
დ) საქართველოს კანონმდებლობით ნებადართული სხვა შემოსავალი. 
3. ამ მუხლის პირველ პუნქტში ჩამოთვლილი ფინანსური სახსრები გამოიყენება მხოლოდ ცენტრის წესდებით განსაზღვრული მიზნებისა და ამოცანების განსახორცილებლად. 
4. ცენტრს უფლებამოსილების განხორცილების მიზნით, სარგებლობის უფლებით შეიძლება გადაეცეს ადგილობრივი თვითმმართველი ერთეულის ქონება. 


მუხლი 9. ცენტრის საქმიანობის აღრიცხვა-ანგარიშგება

ცენტრი ვალდებულია საქართველოს კანონდებლობით დადგენილი წესით აწარმოოოს საფინანსო-ეკონომიკური საქმიანობის აღრიცხვა-ანგარიშგება, შეადგინოს ბალანსი და დადგენილ ვადაში წარუდგინოს იგი დასამტკიცებლად მერს ადგილობრივ ბიუჯეტში ასახვის მიზნით. 

მუხლი 10. ცენტრის კონტროლი
 
1. ცენტრის: 
ა) საქმიანობა ექვემდებარება კონტროლს, რაც გულისხმობს განსახორცილებელი საქმიანობის კანონიერების, მიზანშეწონილობის და საფინანსო-ეკონომიკური საქმიანობის  ზედამხედველობას; 
ბ) კონტროლს ახორციელებს მერი მუნიციპალიტეტის მერიის შიდა აუდიტის სამსახურის მეშვეობით; 
გ) დირექტორი უფლებამოსილია კანონმდებლობით დადგენილი წესის თანახმად გაასაჩივროს მაკონტროლებელი ორგანოს ქმედება. 
2. მერი უფლებამოსილია  შეაჩეროს ან გააუქმოს ცენტრის არამართლზომიერი გადაწყვეტილება. 


მუხლი 11. ცენტრის საქმიანობა, რომელიც საჭიროებს თანხმობას

1. ცენტრს მერის თანხმობით, საქართველოს კანონმდებლობით დადგენილი წესით შეუძლია განახორციელოს შემდეგი ქმედებები: 
ა) უძრავი ქონების შეძენა, გასხვისება და დატვირთვა; 
ბ) სესხის აღება; 
გ) სარგებლობის უფლებით მიღებული ქონების იჯარის ან ქირავნობის ხელშეკრულებებით გადაცემა; 
დ) თავდებობა; 
ე) ცენტრში არსებულ ქონებასთან დაკავშირებით, სხვა გადაწყვეტილებების მიღება, თუ ისინი სცილდება ჩვეულებრივი საქმიანობის ფარგლებს. 
2. ყველა გადაწყვეტილება, რომელთა მნიშვნელობა სცილდება ცენტრის ჩევბულებრივ საქმიანობას, მოითხოვს მუნიციპალიტეტის მერის თანხმობას.

მუხლი 12. ცენტრის რეორგანიზაცია და ლიკვიდაცია

1. ცენტრის რეორგანიზაცია და ლიკვიდაცია ხდება მერის გადაწყვეტილებით მუნიციპალიტეტის საკრებულოს თანხმობით, საქართველოს კანონმდებლობით დადგენილი წესით. 
2. ლიკვიდაციიის შედეგად დარჩენილი ქონება გადანაწილდება საქართველოს კანონის ,,საქართველოს სამოქალაქო კოდექსის“ 38-ე მუხლის შესაბამისად. 

მუხლი 13. წესდება, საშტატო ნუსხა და მათში ცვლილებების შეტანა 

წესდება, ცენტრის საშტატო ნუსხა მტკიცდება და მასში ცვლილებების შეტანა ხორციელდება მუნიციპალიტეტის მერის მიერ საქართველოს კანონმდებლობით დადგენილი წესით. 

მუხლი 14. დასკვნითი დებულებები

1. თუ ამ წესდების რომელიმე მუხლი ბათილად იქნა ცნობილი, ეს გავლენას არ მოახდენს წესდების სხვა მუხლების ნამდვილობაზე. 
2. ამ წესდების დამტკიცება, გაუქმება ან მასში ცვლილებების შეტან ახორცილედება მოქმედი კანონდებლობის შესაბამისად.






